
Pérmbledhje

Pikésynim i kétij shénimi pér gjen-
djen e studimeve albanologjike né Ma-
gedoni éshté vlerésimi né mikroplan i
ecurisé, nga brenda, té¢ hulumtimeve
shkencore albanistike né kété pjesé té
shqiptaréve. Aty analizohen pérpjek-
jet e tyre pér t'i ndihmuar dhe pér t'i
cuar pérpara studimet shqiptare edhe
nga ky krah i kombit. Pastaj merren né
shqyrtim kritik faktorét disfavorizues
dhe favorizues té avancimit, por edhe
té vonesés sé pérfshirjes sé tyre né mak-
roplanin e studimeve shqiptare. Né&
fund jepet njé pasqyré e pérgjithshme
e udhétimit té deritanishém, flitet pér
nivelin e hulumtimeve albanologjike
né gjendjen e pikérishme, shtrohet
problemi i ményrave té organizimit,
né t& ardhmen dhe gjetja e mundésive
mé té pérshtatshme pér ecuriné e tyre
pérkrah véllezérve té tyre né trojet et-
nike dhe né diasporé.

Fjalét kyce: albanologji, alfabet,
gjuhé, histori, hulumtim, letérsi, stu-
dim, shqipe, shqiptar, roman, epope.

Hyrje

NEé kété periudhé, tanimé mé se njé
dhjetévjecaréshe, né fushén e gjuhésisé
jané shkruar dhe botuar studime té
ndryshme. Jané mbrojtur tema magjis-
trature e doktorati té disiplinave té&
ndryshme té shkencave albonologjike
dhe jané botuar studime té fushave
té gjuhésisé shqiptare, té cilat albano-
logjiné e kané ndihmuar kryesisht né
céshtje té tri temave bosht: (1) né zbati-
min e normés standarde né mjetet e
medias dhe né shkollg, (2) né dialek-
tologjiné rajonale dhe (3) né lidhjet e
shqgipes me maqgedonishten, gjegjé-
sisht t¢ maqgedonishtes me shqipen.
Edhe né fushén e studimeve letrare
jané shtruar probleme té ngjashme té

shkencés albanistike: (1) té studimit

té trashégimisé kulturore letrare, pér-
gjithésisht shqiptare dhe té asaj lokale
té Magedonisé, si dhe (2) tema té ndér-
lidhjeve kulturore letrare midis kul-
turés magedonase dhe shqiptare.

Qé né fillim do theksuar se studi-
met albanologjike né Magedoni pu-
nén e tyre t& miréfillté e nisin né vitet
e néntédhjeta t¢ shekullit t¢ kaluar,
kur né Fakultetin Filologjik “Blazhe
Koneski” t& Universitetit “Shén Cirili
dhe Metodi” té Shkupit nisin punén
studimet pasuniversitare edhe pér gju-
hé dhe letérsi shqipe; kur punésohen
dy studiues té rinj né institutet shken-
core ekzistuese (né Institutin e Folklo-
rit “Marko Cepenkov” dhe né Institu-
titn e Letérsisé Magedonase né Shkup)
dhe kur mé 4 dhjetor 1994 né Tetové
nis nga puna Universiteti Shtetéror
i Tetovés, mé pas edhe Universiteti
i Europés Juglindore po né Tetové.
Deri né kété kohé, nuk do té thoté se
nuk ka pasur dhe nuk kané ekzistuar
studimet albanologjike, por kéto kané
gené shumé té kufizuara, tepér simbo-
like dhe mé tepér kané pasur karakter
pedagogjik mésimor sesa kérkimor
shkencor.

Parimet e studimit mikrorajonal

té studimeve kombétare

Studimi i pjesérishém dhe i njéan-
shém i njé njésie ose gjymtyre té kul-
turés etnike kombétare nénkupton
edhe hartimin dhe pércaktimin e
parimeve e té kritereve, né bazé té t&
ciléve do té udhéhigej hulumtimi dhe

elaborimi i punés. Nevoja e ndértimit
dhe e ngritjes sé ndonjé parimi dhe
kriteri praktik imponohet jo gjithaq
nga shija dhe déshira e studiuesit pér
sistemimin dhe segmentimin e ma-
teries né trajtim, sa e rrethanave dhe
e kushteve jashté kétij pércaktimi, qé
jané shoqgéroré dhe politiké. Né kéte
kontekst edhe paragitja panoramike
e studimeve albanologjike né Maqe-
doni do t& nénkuptonte renditjen si-
pas radhés kronologjike dhe vlerési-
min e rrités dhe té zhvillimit, né qofté
se mund té thuhet késhtu, té prurjeve
shkencore albanologjike né kufijté e
Magedonisé sé sotme politike. Késhtu,
studiuesi i studimeve albanologjike né
Magedoni, fillimisht ndeshet me pér-
caktimin: ¢’do té nénkuptonte e ¢'do té
pérfshinte nén kété pérkufizim?

(1) Veprimtariné e autoriteteve dhe
té personaliteteve shkencore té lindur
brenda kufijve t¢ Maqgedonisé politi-
ke, pa marré parasysh shtrirjen dhe
zhvillimin e aktivitetit t¢ mévonshém,
kudo gé ta kené zhvilluar - kriteri i
prejardhjes;

(2) pérveg kriterit t& prejardhjes, a
do té kérkohet gé ai té plotésohet edhe
me kriterin tematik: veprimtaria e tyre
kudo qé té jeté zhvilluar, té keté té béje
me Magedoniné dhe me shqiptarét né
te;

(3) apo veprimtariné e autoriteteve
dhe personaliteteve intelektuale e
shkencore gé kané krijuar dhe qé kané
vepruar né Magedoni, pa marré para-

sysh prejardhjen dhe vendlindjen e
tyre dhe, pa marré parasysh gjuhén e
komunikimit;

(4) ose veprimtariné e autoriteteve
dhe personaliteteve qé kané shkruar
vetém né gjuhén shqipe.

Si duket parim mé i pérshtatshém
i pasqyrimit té té arriturave albano-
logjike né Magedoni mbetet kombini-
mi i t& gjitha kétyre kérkesave, edhe
pse na duket se kombinimi i parimit
té treté me té katértin do té ishte mé i
qélluar: pra veprimtaria e autoriteteve
dhe personaliteteve gqé kané jetuar
dhe veprimtariné e vet e kané zhvi-
lluar brenda kufijve té Maqedonisg,
qé kané marré pjesé aktive né ngritjen,
kultivimin dhe zhvillimin e kulturés
albanologjike né Magedoni dhe kané
ndihmuar cuarjen pérpara té studi-
meve shqiptare né té gjitha segmentet
gjeografike. Edhe pse ndihmesa e tyre
ka gené modeste, sa pér té gené, ajo
duke gené simbolike ka ndihmuar né
mosshképutjen e indeve gjithékom-
bétare, né ndérlidhjen dhe funksion-
imin e tyre té pérbashkét. Ndaj né
kété shénim do té bgimé fjalé vetém
pér ngritjen, organizimin e brend-
shém, zhvillimin e studimeve alban-
ologjike brenda kufijve shtetéroré té
Magedonisé, pa u ndalur né veprim-
tariné e autoriteteve qé ndihmesén e
tyre e kané dhéné jashté saj. Pra, do
té shqyrtohen udhét e ngritjes, niveli
dhe shkalla e studimeve albanologjike
népér institucionet e larta shkencore
dhe arsimore té Magedonisé.

Studimi i gjuhés shqipe

né Maqgedoni

Studimi i gjuhés dhe i letérsisé shg-
ipe né nivel universitar né Magedoni,
daton herét - qysh me themelimin
e Magedonisé si njési e pérbérése e
ish federatés jugosllave mé 1945. Me
themelimin e Fakultetit Filozofik né
Shkup, mé 16 dhjetor 1946, parashihet
edhe studimi i gjuhés shqipe, pérkrah
maqedonishtes (serbishtes), gjuhés
frénge (angleze) dhe gjuhéve té tjera
sllave, sidomos asaj ruse (Todorova,
1996: II). Mirépo, zhvillimi i mévon-
shém shoqéror politik dhe kulturor
i Magedonisé nuk tregoi interes dhe
vullnet t¢ miré pér kultivimin dhe
afirmimin e studimeve albanologjike,
sepse kjo nismé praktikisht nuk do té&
funksionojé edhe pér njé kohé shumé
té gjaté. Vetém pas vitit 1951-52, mund
té flitet pér njé nismé té mbaré té studi-
meve albanologjike né Shkup dhe né
Magedoni, kur né gjirin e Katedrés sé
Sllavistikés, kéto studime nisin té funk-
sionojné né nivel lektorati (studime
dy semestrale), qé pas teté vijetésh,
mé 1959-60, té ngrihen né nivel katér
semestral; dhe dhjeté vjet mé pas, né
vitin shkollor 1967-68, t& ngrihen né
nivel seminari (studime gjashté se-
mestrale), kurse vetém nga viti shko-
llor 1971-72 gjuha dhe letérsia shqipe
nis t& studiohet né nivel katérvjecar,
pra tetésemestral universitar né nivel
katedre. Deri né kété kohé dhe pér
disa vjet prapa kéto studime do té
zhvillohen dhe mbahen vetém prej

njé t& punésuari: dr. Petro Janurés dhe
prej tij do t& udhéhigen deri mé 1980,
kur edhe pensionohet. Pas tij nisin nga
puna prof. dr. Remzi Nesimi dhe prof.
dr. Xhevat Gega si dhe bashképuné-
toré té tjeré.

Tani Departamenti, ka né gjirin e
vet 12 t& punésuar dhe e ka statusin
e katedrés nacionale. Nga viti shkol-
lor 2005-06 né té organizohen studime
katérvjecare me sistemin e kreditimit
té Bolonjés né dy drejtime (pedagogjik
dhe pérkthyes) dhe me tre plan pro-
grame mésimore: arsimor, pérkthyes
(shgiptaré) dhe pérkthyes (joshqip-
taré).

Megjithaté, né ndérkohé, krye-
sisht pér nevoja mésuesie té shkollave
tetévjecare, gjuha dhe letérsia shqipe
(né nivel katérsemestral ose dyvjecar,
sa zgjasnin kéto studime), nga viti
1957 studiohej edhe né Shkollén e
Larté Pedagogjike “Kliment Ohrid-
ski” té Shkupit. Njé kohg, kjo shkollé
e larté, kishte punktin e vet né Tetové,
por ishte afatshkurtér, u mbyll pas
demonstratave té vitit 1968. Ky insti-
tucion nga viti 1992 u shndérrua né
Fakultet Pedagogjik.

Veprimtaria kérkimore shkencore

Studimet albanologjike, né nivel
pasuniversitar, né Shkup dhe né Ma-
gedoni, nisin pas vitit shkollor 1993-
94, kur nisin studimet pasuniversitare
edhe pér gjuhé dhe letérsi shqipe dhe
kur filluan té shkruhen e t¢ mbrohen
edhe punime magjistrature dhe dok-

torati nga studiues (shqiptaré dhe t&
huaj) té interesuar pér shkencat al-
banologjike. Né kété periudhé gati
pesémbédhjetévjecare jané pérgatitur
dhe jané mbrojtur 16 magjistratura (10
né Katedrén e Gjuhés dhe té Letérsisé
Shqipe té Universitetin e Shkupit dhe
6 né Universitetin Shtetéror té Tetovés)
dhe 19 doktorate (16 né Shkup dhe tri
né Tetové). Né Universitetin e Evropés
Juglindore ende nuk jané organizuar
mbrojtje magjistraturash dhe doktor-
atesh, sepse sapo kané nisur me stu-
dimet pasuniversitare.

Deri né vitin 1968, kur botohet li-
bri Nga historia e alfabetit té shqipes i
Petro Janurés éshté véshtiré té flitet
pér ndonjé veprimtari té miréfillte
kérkimore shkencore dhe botuese me
pretendime shkencore albanologjike,
sepse kéto kané munguar, pothuaj,
krejtésisht. Edhe pse nga viti 1962 né
Shkup kishte nisur té botohet revista
“Jehona”, ku, kohé pas kohe, boto-
heshin edhe shkrime nga fusha té
gjuhésisé apo té letérsisé, recensione
pér libra té botuar, té cilat pretendonin
té jené shkencore, ato mé tepér ishin
informative, njohése e pseudoshken-
core sesa shkencore, té cilat, botohe-
shin te popujt pérreth, ose edhe te
bashkatdhetarét e tyre né Shqipéri ose
né Kosové. Pérkundér faktit se népér
faget e késaj reviste botoheshin artikuj
edhe té studiuesve nga Shqipéria dhe
Kosova, ajo as pér sé aférmi nuk mund
t'i pérmbushte kérkesat, t'i plotésonte
standardet dhe nevojat té béhet bartése

e mendimit shkencor albanologjik, si e
shtronin dhe kérkonin revistat simotra
si kétu né Magedoni, Kosové e Shqi-
péri, ashtu edhe né rajonin e Europés
Juglindore e t&é mos flasim pér ato eu-
roperéndimore.

I. Nése i béhet njé analizé studi-
meve t&é fushés sé¢ dialektologjisé rajo-
nale do té shohim se jané béré studime
monografike pér té folme t& ndonjé
vendbanimi me karakter lokal, peri-
ferik ose me karakter krahinor. Prijng,
né kété drejtim, temat me karakter
lokal, pérkundér atyreve me karakter
mé té gjeré rajonal e krahinor. Jané
béré studime té tipit e folmja e Prespés
(A. Poloska), e Prilepit (M. Ibrahimi);
por edhe e folmja e Pollogut t& Tetovés
e Gostivarit (F. Recani), e Karadakut té
Shkupit (A. Hamiti).

Karakteristiké e pérbashkét e t&é
gjithé kétyre punimeve, né aspektin
metodologjik éshté se mbizotéron
klishetizmi. Né vija té pérgjithshme,
me pak pérjashtime, té gjithé ndjekin
ecuri té njéjté metodologjike, japin in-
formacion pér té gjitha shtresat krye-
sore gjuhésore (fonetike, morfologjike,
sintaksore dhe leksikore) né terren
dhe késhtu paragesin njé pasqyré té
ploté té té folmes sé vendbanimit ose
rajonit né shqyrtim. Né kété aspekt,
kéto studime monografike, né vija t&
trasha do té ishin pérshtatje e pérpikté
e metagjuhés me standardin gjuhésor
shqgiptar, sipas modelit té librit-dis-
pencé té dialektologjisé shqiptare té
Jorgji Gjinarit (1962).

AxTET E TAaxiMiT ViETOR IASH 2007

Pérkrah tyre, jané shtruar edhe
¢éshtje ndérgjuhésore midis maqedo-
nishtes dhe shqipes (R. Nesimi, H.
Ymeri, Z. Osmani, A. Poloska, A. Ha-
miti, M. Ibrahimi, I. Halili). Eshté me
interes té theksohet se, népér kéto tema
té fundit, mé fort jané rrahur ¢éshtje né
drejtim té hulumtimit té elementeve té
maqedonishtes né shqipen, kurse e
kundérta, té shqipes né magedonisht-
en, gé mendoj se do té duhej té ishte
thelbi i synimeve kryesore té kétyre
lloj interferencash dhe ku mund té je-
pej njé kontribut mé i madh i special-
istéve té késaj fushe, jané trajtuar fort
pak, pér té mos théné ato kané ngecur
krejtésisht. Shkrimet e késajnatyre jané
té rastit, sipérfagésore dhe incidentale.
Domethéné, né trajtimin e ¢éshtjeve té
ndérsjella té elementéve dhénés dhe
marrés té shqipes me maqgedonishten
réndési mé e madhe i éshté kushtuar
elementit marrés té shqipes dhe jo
atij dhénés. Shpjegimi i njé dukurie
té kétillé nuk kérkon ndonjé arsyetim
té madh dhe nuk mund té jeté asgjé
t]'etér vegse autocensuré e autoréve,
qé fundja, con né pérfundimin se jané
diktuar nga rrethanat shogérore poli-
tike té kohés.

Né kété drejtim njé vémendje té
vecanté meritojné studimet mé té re-
ja pér céshtje gjuhésore té fushés sé
morfonologjisé dialektore (I. Osmani),
ose t& huazimeve (I. Murtezani), t&
zbatimit t& normés letrare (L. Ademi),
ose té gjuhés shqipe né kéngét kér-
covare (L. Ademi), si dhe t&é fushés

sé leksikologjisé - hartimi i fjaloréve
dygjuhésoré shqip-magedonisht dhe
e kundérta, ¢faré jané botuar nga dy
ekipe, né té dy variantet (K. e A. Agai
dhe H. Ymeri e Z. Osmani).

II. Edhe pozita e studimeve albano-
logjike né fushén e letérsisé, pak a shu-
mé éshté e njéjté, por me njé ndryshim
té voggl, se kétu mbizotérojné temat
thjesht shqiptare mbi temat ndérshqip-
tare. Edhe né kété fushé studiuesit
jané orientuar né dy drejtime: (1) stu-
dimit té kulturés letrare kombétare
shqiptare né pérgjithési dhe té asaj
té Maqedonisé, si pjesé pérbérése e
asaj kombétare né térési; dhe (2) té
lidhjeve letrare kulturore shgqiptare
maqedonase e sllave jugore. Né kété
drejtim, si e theksuam, mé té shumta
jané temat e grupit té paré nga ato t&é
grupit té dyte.

Nga studimet e grupit té paré prij-
né temat qé lidhen me traditén folklori-
ke té shqiptaréve té Magedonisé. Né
kété fushé jané béré studime pér zona
té ngushta, si doket, ritet dhe lirika e
shqiptaréve té Dervenit t& Shkupit (L
Murtezani, I. Osmani), té Prilepit (M.
Ibrahimi), t& Maqedonisé si térési mé
vete (B. Asani). Pastaj jané punuar
edhe tema me karakter t& pérgjith-
shém, si pér kéngét e kagakéve e té
tanzimatit (H. Xhaferi).

Jané béré dhe jané botuar studime
monografike pér autoré té vecanté gé,
né té kaluarén, gjeografikisht kané je-
tuar né territorin e Maqedonisg, ose
qé pas krijimit té kétij shteti kané kri-

juar né gjuhén shqipe, si A. Gajtanin
(Xh. Gega), A. Islamin (Z. Kadriu), M.
Isakun (N. Sadiku) dhe té atyre qé kri-
jojné né té dy gjuhét, si Luan Starovén
(A. Leka, A. Rexhepi).

Por jané béré studime monografike
dhejané botuar libra edhe pér persona-
litete té médha e té shquara té kulturés
letrare shqiptare té té kaluarés, si pér
Migjenin (Petro Janura), Faik Konicén
(Luan Starova), Pjetér Budin (Z. Ne-
ziri), Gjon Buzukun (Z. Neziri), Las-
gush Poradecin (Mirlinda Krifca), ro-
manin epope té Sterjo Spasses (Islam
Saliu).

Gjithashtu jané béré studime pérgji-
thésuese né tema té vecanta e specifike
si pér dramén shqipe té tradités - nga
Santori deri te Flogi (A. Leka), ose té
pozités dhe personalitetit té femrés
né kulturén shqiptare - zakonore dhe
té Rilindjes (Teuta Arifi); ose tema
teorike té studimit té romanit shqip-
tar (Nehas Sopaj), té letérsisé shqipe
midis dy luftérave botérore (Mirlinda
Krifca), té letérsisé shqipe né Magedo-
ni pas Luftés sé Dyté Botérore (Xhevat
Gega) etj.

Njé merité e vecanté e studiuesve
shqiptaré qé jetojné né Magedoni
éshté hulumtimi i pikétakimeve tema-
tike e motivore té anasjella shqiptare
magedonase, si dhe i elemetéve té pér-
bashkét letraré midis letérsisé shqipe
dhe magedonase, si né fushé té eposit
dhe té baladave (I. Murtezani), ose
vetém té baladave shqgiptare me ato
maqedonase (Z. Neziri, I. Krosi) dhe té

elementeve té pérbashkéta tematike té
prozés gojore (N. Sadiku), ose té pozi-
tés sé gruas né fjalét e urta (V. Toska).

II. Njé ndihmesé té vecanté né
studimet albanologjike paraget edhe
botimi i librave mésimoré (si dispensa
dhe si tekste mésimore) té hartuara
nga mésimdhénésit e Katedrés sé
Gjuhés dhe té Letérsisé Shqipe. Ndér
to pérmendim dispensat e Zeqirja Ne-
zirit (Letérsia gojore shqgiptare I, 1997;
dhe Historia e letérsisé shqiptare I, 1998),
té Avzi Mustafés (Metodika e gjuhés dhe
e letérsisé, ), Nehas Sopajt (Letérsia pér
femijé, 1999) dhe Asllan Hamitit (Fon-
etika dhe fonologjia e gjuhés shqipe, 2005).
Po ashtu jané pér t'u pérmendur edhe
librat pér mésimin e shqipes nga ma-
gedonasit, qé jané pérgatitur nga disa
autoré: R. Nesimi, Q.D. Memeti, A.
dhe I. Hamiti, M. Ibrahimi.

Pérfundime

Arsyet e njé ngecjeje kaq t&é madhe
dhe té njé ecjeje kérmilli té studimeve
albanologjike né Maqedoni jané pasojé
e mosangazhimit dhe mosinteresimit,
mungesés sé gadishmérisé dhe té vull-
netit t& miré té shtetit t¢ Magedonisé
pér ballafagim intelektual me prob-
lemin e cuarjes pérpara té studimeve
albanologjike, ndaj kéto ishin hudhur
né periferi, gené margjinalizuar dhe
léné krejtésisht né méshirén e push-
tetaréve té kohés. Pospérkrahja gjen
mbéshtetje dhe shpjegohet me sundi-
min e paragjykimeve monocentrike t&
pushtetit dhe té kulturés, pra edhe té&

dijes e té shkencés né pérgjithési. Al-
banologjia né Magedoni éshté peng e
ksenofobisé, apostrofimit té politikés
maqedonase dhe i naivitetit, shkur-
pameésisé e lokalpatriotizimit té shqip-
taréve.

Né kéte kontekst, shteti i Magedo-
nisé, nuk pérmbushi parimet deklara-
tive té ratifikuara ndérkombétare pér
té treguar interes mé té madh pér stu-
dimetalbanologjike, né mos pér nevojé
té albanologjisé né pérgjithési, atéheré
(1) pér nevojé té studimeve t& magedo-
nistikés, disa nga proceset gjuhésore
té té cilés nuk mund té ndricohen e té
shpjegohen nése nuk studiohen dhe
njihen pikétakimet edhe me shqipen.
Pikétakime kéto qé kané njé histori té
gjaté dhe shtrihen qé nga periudhat
mé té errta historike t& dyndjeve slla-
ve né Ballkan (né shekujt VI-VIII) dhe
shénojné njé kohézgjatje mé té madhe
se pesémbédhjetéshekullore; (2) as pér
nevojé té pérmbushjes sé detyrimeve
ndérkombétare, pra, edhe “ish-jugo-
sllave” pér hulumtimin dhe ruajtjen,
zhvillimin dhe kultivimin, studimin
dhe afirmimin e kulturés albanolo-
gjike, si pjesé pérbérése té kulturés sé
pérgjithshme té Maqgedonisé, si kul-
turé e njé pjese té popullsisé, e cila si-
Ppas pozités sé pjesémarrjes né numrin
e pérgjithshém té popullsisé (si e dyta
gé ka) konkurron me té parin.

Pér t'u tejkaluar kjo situaté éshté e
nevojshme bashkérendimi i forcave
intelektuale shqiptare, krijimi i insti-
tucioneve kérkimore shkencore té

pavarura dhe paralele, sepse pérvoja
e deritanishme e pérfshirjes simbo-
like té shqgiptaréve me nga njé té pu-
nésuar né ndonjé institut u tregua e
papérshtatshme dhe nuk i pérmbush
as pér sé aférmi nevojat studimore
albanologjike. Me njé studiues né In-
stitutin e Folklorit, po me njé tjetér
né Institutin e Letérsisé Magedonase
dhe me asnjé né Institutin e Gjuhés

Magedonase nuk mund té flitet pér
pérfshirje té shqiptaréve né rrjedhat
kérkimore shkencore albanologjike né
Magedoni.

